
内容概要

　　《古今说海（套装共4册）》一百四十二卷，明陆楫编。
楫字思豫，上海人。
是编辑录前代至明小说，分四部七家。
一曰说选，载小录编记二家，二曰说渊，载别传家。
三曰说略，载杂记家。
四曰说纂，载逸事、散录、杂纂三家。
所采凡一百三十五种，每种各自为帙，而略有删节。
考割裂古书，分隶门目者，始魏缪袭、王象之《皇览》。
其存於今者，修文殿《御览》以下，皆其例也。
裒聚诸家，摘存精要，而仍不乱其旧第者，则始梁庾仲容之子钞。
其存於今者，唐马总《意林》以下，皆其例也。
楫是书作於嘉靖甲辰，所载诸书，虽不及曾慥《类说》，多今人所未见，亦不及陶宗仪《说郛》捃拾
繁富，钜细兼包，而每书皆削其浮文，尚存始末，则视二书为详赡。
参互比较，各有所长，其蒐罗之力，均之不可没焉。

